
Ստպգ տուեալներ չկան, բայց կ ՚ենթսւ-
դըրուի որ Ռոն-Ալփի հայերուն թիւը կը 
հասնի այսօր վաթսուն հազարի: Շրջանին 
մէջ մինչեւ անցեալ տարի կը գործէին հինգ 
եկեղեցիներ՝ Լիոնի Սուրբ Յակոբ Մայր ե-
կեղեցին (օծուած 1963-ին), Տէսինի Սուրբ 
Աստուածածին (1947) , Վալանսի Սուրբ 
Գրիգոր Լուսաւորիչ (1953) , Բոնտը Շերիլ-
րի Սուրբ Նշան (1982) և Սէնթ, էթիէնի 
Սուրբ Գրիգոր Լուսաւորիչ (1984) : Կան 
նաև երկու ուրիշ կարեւոր համայնքներ՝ 
Վիէն և Կրնոպլ: Այս երկու վերջին քա-
ղաքներ m ն մէջ եկեղեցի կառուցանելու 
ծրագրեր կան: 1988-էն ի վեր վերոյիշեալ 
հինգ եկեղեցիներուն ցանկին աւելցաւ վե-
ցերորդ մը, Ռոման քաղաքին մէջ: Հոն, 
շնորհիւ գերաշնորհ S . Նորվան եպիսկոպոս 
Զաքւսրեանի և տեղւոյն խումբ մը հաւատա-
ցեալներու ջանքերուն, Տրօմի կաթողիկէ 
թեմը մեր Եկեղեցիին յանձնեց քաղաքի 
Սուրբ Նիկողայոս եկեղեցին, որ վաղուց ի 
վեր չէր օգւոսւգործուեր: Սրբազան հօր ո-
րոշումով կազմուած է Ռոման Պուր տը 

Բէւսժի ծուխը: Նորաստեղծ այս ծուխը դեո 
մնայուն հովիւ չունի, սակայն Նորվան Սըր-
բազանը նշանակած է հոգաբարձութիւն մը 
կազմուած տեղացի հաւատացեալներէ և 
Սէնթ էթիէնի և Վիէնի զոյգ ծուխերու հոգե-
ւոր հովիւ հոգեշնորհ Տ. Զատիկ Վրդ. ԼԿե-
տիքեանին պարտականութիւն տուած է հեր֊ 
թւսկան այցելութիւններ կատարել և ծուխը 
կազմակերպել: Շուտով կը սկսին եկեղեց-
ւոյ ՛նորոգութեան և հայկականացման աշ-
խատանքները: Հաւատացեալներուն և ծխա-
կան խորհուրդին փափաքն է անշուշտ մօտ 
ապագային ունենալ մնայուն հովիւ մը և եր-
գեցիկ խումբ մը: 

Ռոմանի մէջ տարիներէ ի վեր կը գործէ 
«հայկական ընկերակցութիւնը» իր Սեւան 
մշակութային տունով: 

Վալանսի գաղութը Ֆրանսիայի ամենա-
կար եւոր և բարգաւաճ համայնքներէն մէկն 
է: Հոս կ ՚ապրին աւելի քան վեց հազար ; 

հայեր (քաղաքը եօթանասուն հազար բնա-
կիչ ունի): 1975-էն ի վեր, Միջին Արեւելքի 
տագնապի հետեւանքով մեծ թիւով լիբւս-
նանահայեր և սուրիահայեր հաստատուած 

են վալանսի մէջ: Գոյութիւն ունին բազմա-
թիւ կրօնական, կրթական ս մշակութային 
կազմակերպութիւներ, մարզական ակումբ 
և ձայնասփիւռ: Երկրորդ համաշխարհային 
պատերազմէն վերջ շինուած է Սուրբ Գրի-
գոր Լուսաւորիչ եկեղեցին: Երջանկայիշա-
տակ S . Սերովբէ արքեպիսկոպոս Մանոլ-
կեսւնի կողմէ о ծուած այս գեղեցիկ եկե-
ղեցին երեք տասնյակ տարիներ եղաւ վւս-
լանսահայութեան սիրտը, այն վայրը, ուր 
իրարու յաջորդող սերունդները ապրած են 
իրենց ընտանեկան և համայնքային ուրա-
խութեան U վշտի բոլոր պահերը: Այսօր, և 
յատկապէս տօնական օրերը, եկեղեցին չի 
կրնար ընդունիլ իր բոլոր զաւակները, ո-
րոնք շատ անգամ կը մնան փողոցի մայթե-
րուն վրայ: 

Այս բոլորը նկատի առնելով, գաղութի 
հոգեւոր հովիւ արժ. S . Նարեկ քահանայ 
վարդանեան ե եկեղեցական վարչութիւնը 
որոշեցին նոր եկեղեցիի մը և մշակութային 
կեդրոնի մը կառուցումը առաջարկել հա-
մայնքին: Վալանսի քաղաքապետարանը 
անգամ մը ես ուզեց հայ գաղութը քաջալե-
րել նուիրելով ընդարձակ հողամաս մը ե-
կեղեցւոյ շինութեւսն համար: Հանրային 
հանգանակութիւնը սկսած էր, երբ իմացուե-
ցաւ, որ քաղաքին կեդրոնը հսկայ վանք մր 
ծախու էր: Տուեալ կալուածը այցելելէ վերջ, 
վարչութիւնը նպատակայարմար գտաւ զայն 
գնել հոն հաստատելու համար նոր եկեղե-
ցին, որ պիտի կոչուի Սուրբ Սւսհակ, ինչ-
պէս նաև դպրոցը և մշակութային կեդրոնը: 

Կալուածը ունի չորս հազար քառակուսի 
մետր տարածութիւն, մեծ եկեղեցի մը, երկու 
շէնքեր' 22 սենեակներով, գրադարան, սե-
ղանատուն և խոհանոց: 

Համալիրը Հայ Եկեղեցւպ սեփականու-
թիւնը կը դառնւսյ 1990-ի յունուար մէկէն 
սկսեալ: 

Լիոնի «Սուրբ Իրէնէոս» համաքրիստո-
նէական կեդրոնին մէջ, ապրիլ 18-ին, բա-
ցուեցաւ «Հայաստանը և հայ քրիստոնեա-
սերը» ցուցահանդէսը: Այս աոթիւ Լիոնի 
մէջ հարիւրաւոր ազդեր զետեղուած էին 
Սուրբ էջմիածնի Մայր տաճարի պատկե-
րով: 

Ցուցահանդէսը բաղկացած էր երկու մա-
սերէ՝ նուիրուած մին Հայ Եկեղեցւպ պատ-
մութեան, Առաքելական շրջանէն մինչեւ 
այսօր, միւսը՝ կրօնական արուեստին, այ-

սինքն ճարտարապետութեան, քանդակա-
գործութեան, մանրանկարչութեան և ոս-
կերչութեան: Լայն տեղ էր տրուած նաեւ 
հայ ժողովուրդի պատմութեան՝ մինչեւ Մեծ 
Եղեռնը, 1918-ի վերածնունդը, Խորհրդային 
Հայաստանին և Արցախին: Յատուկ տեղ 
ուներ նաև 1988-ի դեկտեմբեր 7-ի մեծ ա-
ղէտը: Այս ցուցահանդէսը տեւեց մինչեւ յու-
լիս 13՝ ընդունելով հարիւրաւոր այցելուներ, 
որոնց շարքին նաև Լիոնի Սուրբ Յակոբ 
Մայր եկեղեցւպ միօրեայ դպրոցի խումբ մր 
աշակերտներ: 

Գովելի նախաձեռնություն է ցուցաբերում 
ավստրիահայ համայնքը՝ հրատարակելով 
«Ավստրիահայ առաքելական համայնքի 
վարչության» տարեկան զեկույցները: Ձեռ-
քի տակ է այդ վարչության 1987 թվակա-
նի գործունեության տեղեկագիրքը: 

Մոտ հիսուն էջի վրա խնամքով պատ-
րաստված այս «Տարեկան զեկույցը» նախ 
ընդհանուր ծանոթություններ է տալիս ա-
վըստրիահայ կյանքի մասին: Ապա առան-
ձին գլուխներով անդրադառնում է գաղութի 
հոգևոր կյանքին, համայնքի վարչության 
գործունեությանը, շենքերի մատակարար-
ման աշխատանքներին, Հովհաննես Շիրա-
զի անվան դպրոցի կրթական դասընթացին 
և դաստիարակչական աշխատանքներին, ա-
պա ներկայացվում է համայնքի ֆինանսա-
կան վիճակը: 

«Հոգևոր հովվություն» գլխում վերլուծ-
վում Լ գաղութի եկեղեցական կյանքը: Գըր-
վատսւնքով է խոսվում եկեղեցական-կրթա-
կան արդյունավետ գործունեության մասին: 

Համայնքի վարչության գործունեության 
տեղեկագրի մեջ մանրամասն և առանձին-
առւսնձին նշվում են բոլոր կարևոր միջո-
ցառումները՝ կապված եկեղեցական, ազ-
գային, կրթական գործունեության և միջե-
կեղեցական հարաբերությունների հետ, 
սկսյալ 1987 թ. ապրիլից մինչև 1988 թ. 
փետրվարը: 

Նման տեղեկագրերի հրապարակումը նաև 
ուրիշ գաղութներում անպայմանորեն կօ-
ժանդակեր ամբողջացնելու կապը գաղութ-
ների միջև, ինչպես նաև լավ միջոց կծա-
ռայեր փոխօգնության և փորձի փոխանակ-
ման համար: 

